
DEPARTAMENTO DE INGLÉS 
CONTIDOS MÍNIMOS E PROCEDEMENTOS DE AVALIACIÓN 

CONTIDOS MÍNIMOS - ESO

2º ESO
1. Coñecemento da lingua
Vocabulario
- Vocabulario básico relacionado cos seguintes temas: oficios, roupa, comida, animais, 
partes do corpo, a escola, a familia, o transporte, o tempo atmosférico, música.
Estruturas e funcións da lingua
- Coñecemento e manexo das seguintes estruturas e funcións gramaticais:
Plural dos nomes, posesivos, xenitivo, to be, to have got, presente simple, adverbios de 
frecuencia, presente continuo, pasado simple e continuo, futuro will e be going to, 
comparativos, presente perfecto, for/since, verbos modaIs.

2. Ler e escribir
- Uso e coñecemento dos seguintes tipos de texto:  artigos xornalísticos, folletos, guías, 
tests, páxinas web.
- Lectura de libros en inglés adaptados ao seu nivel. 
- Composición de textos como: email, descrición de fotos e lugares, biografías, blog, 
narración.

3. Escoitar e falar
- Audición e comprensión de textos orais como descrición de rutinas, conversacións 
telefónicas, sobre o pasado e outros temas, diálogos prácticos para ir de compras ou a 
un restaurante, descricións das vacacións, planificar, entrevistas radiofónicas.
- Comprensión das mensaxes orais relacionadas cos contidos da aula.
- Uso da lingua inglesa para a comunicación dentro da aula
- Saber expresarse en relación con rutinas, gustos e temas como a familia, as rutinas, o 
pasado. Describir persoas, lugares e cousas.

4º ESO
1. Coñecemento da lingua
Vocabulario
- Vocabulario básico relacionado cos seguintes temas: roupa, comida, viaxes, desastres 
naturais, televisión, inventos, arte e saúde.
Estruturas e funcións da lingua
- Coñecemento e manexo das seguintes estructuras e funcións gramaticais:
Presente  simple  e  continuo,  pasado  simple  e  continuo,  futuro  will  e  going  to, 
determinantes,  comparativos,  presente  perfecto,  pasado  perfecto,  oracións 
condicionales,  a  voz  pasiva,  o  estilo  indirecto,  os  verbos  modais,  os  xerundios  e 
infinitivos.

2. Ler e escribir
- Uso e coñecemento dos seguintes tipos de texto: páxinas web, artigos xornalísticos, 
reseñas de libros e obras de arte, guías de televisión, enquisas de opinión, biografías, 
newsletters, foros en internet, artigos científicos.
- Lectura de libros en inglés adaptados ao seu nivel. 



-  Composición  de  textos  como:  diarios,  reseñas,  ensaios  de  opinión,  descricións, 
reportaxes xornalísticos, e-mails.

3. Escoitar e falar
- Audición e comprensión de textos orais como entrevistas, conversacións sobre temas 
relacionados cos temas tratados, programas radiofónicos, diálogos, enquisas telefónicas 
ou conferencias. 
- Comprensión das mensaxes orais relacionadas cos contidos da aula.
- Uso da lingua inglesa para a comunicación dentro da aula.
-  Saber  expresarse  en  relación  coas  preferencias  persoais,  preparativos,  decisións, 
descricións, opinións, suxerencias, saúde.

4º PDC
1. Coñecemento da lingua
Vocabulario
Vocabulario  básico  relacionado  cos  seguintes  temas:  números,  días,  meses,  oficios, 
corpo, animais, vacacións, o tempo, os transportes, comida, deportes e moda.
Estruturas e funcións da lingua
- Coñecemento e manexo das seguintes estruturas e funcións gramaticais: to be, to have 
got, like, a/an, some, any, there is/are, presente simple e continuo, pasado simple, futuro 
will e be going to, modais, presente perfecto, comparativos.

2. Ler e escribir
- Uso e coñecemento dos seguintes tipos de texto: textos sobre oficios, actividades de 
tempo libre, descricións de actividades, lugares, rutinas, emails.
- Lectura de libros en inglés adaptados ao seu nivel. 
- Composición de textos como: emails, descricións, rutinas do presente e do pasado, 
planes, consellos.

3. Escoitar e falar
- Expresión e comprensión de frases sinxelas coas que poder comunicarse en situacións 
cotiáns.

CONTIDOS MÍNIMOS - BACHARELATO
, expresar acordo ou desacordo, facer plans.

2º BAC
1. Coñecemento da lingua
Vocabulario
-Vocabulario  básico  relacionado  cos  seguintes  temas:  a  fama,  o  medioambiente,  a 
informática, os sentidos, a familia, o consumismo.
Estruturas e funcións da lingua
- Coñecemento e manexo das seguintes estruturas e funcións gramaticais:
Presente perfecto continuo, pasado perfecto continuo, xerundios e infinitivos, modais 
(perfectos), voz pasiva, estilo indirecto, oracións de relativo, condicionais.

2. Ler e escribir
- Uso e coñecemento dos seguintes tipos de texto: narrativos, científicos, de opinión, 
reseñas, ensaios.
- Lectura de libros en inglés adaptados ao seu nivel. 



-  Composición  de  textos  como:  ensaios  de  opinión,  cartas  formais,  descricións  de 
acontecementos, narracións, resumos.

3. Escoitar e falar
- Audición e comprensión de textos orais como conversacións radiofónicas, conversas, 
reportaxes, relatos persoais.
- Comprensión das mensaxes orais relacionadas cos contidos da aula.
- Uso da lingua inglesa para a comunicación dentro da aula.
- Saber falar dun cadro, de tomas de decisións, entrevistas persoais, comparar, expresar 
opinións, xogos de rol.

PROCEDEMENTOS DE AVALIACIÓN
A avaliación será  continua e formativa. Haberá de realizarse asimesmo  unha 

adecuada avaliación inicial. A partir da información recollida, o profesor seleccionará 
aqueles  contidos  e  obxectivos  mais  axeitados  á  realidade  dos  seus  alumnos,  e 
planificará as actividades que permitan facerlles progresar desde a súa situación inicial.

Os  instrumentos  de avaliación que se empreguen non se limitarán ás probas 
individuais  ou colectivas,  orais ou escritas,  se non que ademais teranse en conta as 
actividades  habituais  do alumnado,  a  entrevista,  a  observación  sistemática  mediante 
fichas  de  seguimento,  rexistro  de  datos,  escalas  de  valoración,  etc.  Debe  prestarse 
especial  atención  da  mesma  maneira  ás  opinións  dos  alumnos  para  que  se  sintan 
partícipes:  neste  sentido,  será  de  grande  utilidade  o  emprego  das  formas  de 
autoavaliación  e  coavaliación,  aínda  que  de  acordo  cunhas  pautas  previamente 
establecidas entre profesor e alumnos.

INSTRUMENTOS DE AVALIACIÓN:
1. Probas orais e/ou escritas  
2. Utilización de fichas de seguimento  
3. Control periódico do caderno de actividades e do   Workbook   correspondente.
4. Cuestionarios para a autoavaliación e coavaliación  .

PROCEDEMENTOS DE AVALIACIÓN
A cualificación de cada avaliación debe ser unha nota ponderada que resulte de 

aplicar  o  seguinte  baremo na  valoración  porcentual  de  conceptos,  procedementos  e 
actitudes, agora ben dada a natureza da área os contidos e os procedementos están tan 
unidos que a súa separación non daría lugar a unha cualificación correcta e axustada á 
realidade, polo que ambos serán cualificados conxuntamente.

Na  ESO  as porcentaxes que se aplicarán en cada un deses aspectos serán as 
seguintes:

a)  Conceptos  e  procedementos:  o  90% da  nota  aplicarase  ás  probas  orais  e 
escritas  que  comprendan  coñecementos  tales  como  a  gramática,  a  expresión  oral, 
expresión escrita, comprensión oral e escrita, así como a tódalas actividades realizadas 
fora e dentro do aula. Desta porcentaxe desglosarase un 30% para cualificar o libro de 
lectura  naquelas  avaliacións  en  que  sexa  de  carácter  obrigatorio,  do  cal  terán  que 
superar un test (oral e/ou escrito).

b)  Actitudes: o  10 % da nota referirase ás actitudes na aula e ante a materia,o 
seu  caderno  de  clase,  onde  se  reflicte  o  seu  traballo  diario,  á  súa  actitude  cara  a 



aprendizaxe da lingua, a súa participación nas actividades que se realicen, a entrega de 
tarefas  e  traballos,  a  asistencia,  a  puntualidade,  o  respecto  cara  a  área,  aos  seus 
compañeiros, o profesorado, os materiais, propios e alleos, o centro e a si mesmo. Para 
facilitar a cualificación de todos estes aspectos dividirase esta porcentaxe nas partes que 
cada  profesor  considere  oportunas  e  facéndoo  da  forma  máis  obxectiva  posible 
(cualificaranse traballos, tarefas e todo aquilo que non comporte a opinión subxectiva 
d@ profesor/a). Estas terán un valor aproximado do 2% cada un, baixo epígrafes tales 
como: homework, essays, diaries, etc. 

No bacharelato as porcentaxes que se aplicarán en cada un deses aspectos serán 
as seguintes:

a) Conceptos e Procedementos: o 90% da nota hase de aplicar ás probas orais e 
escritas, incluíndo coñecementos tales como a gramática, a expresión oral, expresión 
escrita,  comprensión  oral  e  escrita,  así  como a tódalas  actividades  realizadas  fora e 
dentro do aula. Desta porcentaxe desglosarase un 30% para cualificar o libro de lectura 
obrigatoria do que terán que superar un test (oral e/ou escrito).  

b) Actitudes: o 10 % da nota referirase ás actitudes na aula e ante a materia, o 
seu  caderno  de  clase,  onde  se  reflicte  o  seu  traballo  diario,  a  súa  actitude  cara  a 
aprendizaxe da lingua, a súa participación nas actividades que se realicen, a entrega de 
tarefas  e  traballos,  a  asistencia,  a  puntualidade,  o  respecto  cara  a  área,  os  seus 
compañeiros, o profesorado, os materiais, propios e alleos, o centro e a se mesmo. Para 
facilitar a cualificación de todos estes aspectos dividirase esta porcentaxe nas partes que 
cada  profesor  considere  oportunas  e  facéndoo  da  forma  máis  obxectiva  posible 
(cualificaranse traballos, tarefas e todo aquilo que non comporte a opinión subxectiva 
d@ profesor/a). Estas terán un valor aproximado do 2% cada un, baixo os seguintes 
epígrafes  tales  como:  homework,  essays,  diaries,  etc.  Por  exemplo,  entre  outros 
traballos  cualificaranse  neste  apartado  a  entrega  de  exercicios  correspondentes  por 
avaliación  do  libro  de  gramática  de  Oxford  ou  Burlington  Grammar  for  Bac 
(obrigatorio  en  2ºBAC)  ou  o  traballo  doutras  tarefas  como  o  visionado  e  traballo 
correspondente a películas en V.O. para ver en casa, a entrega de diarios, tarefas nos 
blogs, etc., sendo penalizado o feito de non entregalos.

Naqueles casos en que se realicen exames tipo test ou de multiple choice (sexa 
para avaliar a lectura dos libros, ou outro tipo de destrezas como o  listening), haberá 
que  cualificar  positivamente  os  acertos,  pero  tamén  haberanse  de  cualificar 
negativamente os erros, descontando un 50% do valor da pregunta.

Avaliación final ordinaria
         O departamento considerará que un alumno/a supera unha avaliación cando obtén 
un  resultado  positivo  na  proba  ou  probas  referentes  aos  contidos  da  mesma.  O 
departamento establece ese resultado positivo nun  50%, polo menos, en cada un dos 
contidos anteriormente citados. Así, por exemplo, o  alumno/a de ESO deberá ter un 
15% dentro do 30% co que se cualifica o libro de lectura; un 30% dentro do 60% co 
que se cualifican exames, controis, etc.; ou un 5% dentro do 10% co que se cualifican 
as actitudes, etc. Ou un alumno/a de Bacharelato deberá ter un 20% dentro do 40% co 
que se cualifica o libro de lectura; un 25% dentro do 50% co que se cualifican exames, 
controis, etc.; ou un 5% dentro do 10% co que se cualifican as actitudes, etc. Ademais, 
o alumno tratará de realizar todas as partes das distintas probas. Se algún deixa un ou 
máis apartados en branco “por sistema” (a redacción, o reading comprehension, etc.) o 
profesor poderá considerar isto como si se tratara de abandono dunha das partes da 



materia e por tanto, consideraríase non apto. En tal caso, o alumno podería acadar na 
proba a cualificación máxima de 4, independentemente do que sumen as partes.
        
Avaliación final extraordinaria
No mes de setembro levaranse a cabo as probas extraordinarias para aqueles alumnos 
que non tiveran superada a materia na avaliación ordinaria de xuño. 
As probas escritas e/ou orais versarán sobre os contidos que se desenvolveran durante o 
curso.  As  lecturas  que  foran  obrigatorias  durante  o  curso manterán  ese  carácter  de 
obrigatoriedade  e  poderán  ser  materia  de  exame  sempre  e  cando  @  profesor/a  o 
considere oportuno. 
Para a superación da materia na convocatoria extraordinaria haberá de acadarse, igual 
que en xuño, un resultado positivo nun 50% dos contidos materia de exame. O profesor 
poderá considerar que o alumno non supera a materia cando algún dos apartados do 
exame da convocatoria extraordinaria quedase en branco (por exemplo,  as cuestións 
referentes ao libro de lectura, ou ao texto de comprensión, a redacción, etc.). En tal caso 
podería  acadar  a  cualificación  máxima  de  4,  independentemente  do  que  sumen  as 
partes.

Recuperación da materia do propio curso

Posto que a aprendizaxe dunha lingua debe ser progresiva, debe existir un proceso acu-
mulativo de materia. Este criterio de avaliación continua presenta dúas cuestións a ter 
en conta:

1. Que un alumno/a aprobe a avaliación final, sen ter aprobado as anteriores:  Conside-
raráselle aprobado se obtén un mínimo de 5 na cualificación da última avaliación. Será 
necesario que teña superadas todas as probas parciais do trimestre. Ademais no aparta-
do de “actitudes” das tres avaliacións deberá ter, polo menos, un 7% do 10% total, e 
nos outros apartados deberá ter polo menos un 30% do total da parte correspondente, é 
dicir, no de “lectura” un 9% do 30% total e no de gramática, listening, etc. un 18% do 
60% total, para amosar deste xeito que non houbo abandono, senon un interese conti-
nuo pola materia ao longo do curso. No caso de bacharelato as porcentaxes mínimas se-
rían dun 7% do 10% en actitudes, un 12% do 40% de lectura e un 12% do 50% de gra-
mática, listening, etc.
2. Que un alumno/a que aprobara as dúas primeiras avaliacións non supere a terceira. 
En tal caso recorrerase á media aritmética só se a nota da última avaliación ten unha 
puntuación igual ou superior a 4.

Para considerar aprobada a avaliación, o alumno deberá ser cualificado positivamente 
en polo menos o 50% de cada unha das partes dos contidos sinalados anteriormente.
Os alumnos deberán entregar  ao longo do curso traballos e composicións propostos 
polo profesor que sinalará en todo momento a data límite de entrega. Non se admitirán 
os traballos ou composicións que estean fóra de prazo a non ser por un motivo moi xus-
tificado, coa súa correspondente xustificación médica ou paterna; cada traballo non en-
tregado  cualificarase como cero.
A non asistencia a un exame será cualificada con un cero, e só cando esa ausencia este 
debidamente xustificada, médica ou paternalmente, se lle realizará outro exame ó alum-
no.



Debido a que a avaliación é continua e integradora, non se poderá levar a cabo un adecuado 
seguimento dos alumnos/as que teñan un número elevado de faltas de asistencia a clase, por 
iso,  perderán o dereito á avaliación continua (conforme ó disposto no R.D., 735/1995 ) @s 
alumnos/as que faltaran a esta materia máis dun 15% das sesións da mesma, e ditas faltas non 
sexan faltas xustificadas, ditos alumnos/as  serán avaliados mediante un exame final confec-
cionado polo departamento. De calquera modo, o departamento valorará cada caso de forma 
individual, atendendo ás circunstancias que impediron a asistencia a clase do alumno/a.

Recuperación de materias pendentes de cursos anteriores

Como  o  departamento  non  ten  dispoñibilidade  horaria  para  atender  aos 
alumnos/as  que non superasen a materia  o curso anterior,  o profesor de cada grupo 
levará un seguimento destes alumn@s e facilitaralles a axuda necesaria para adquirir os 
obxectivos mínimos.

De acordo co artigo 12º do decreto 133/2007, do 5 de xullo (D.O.G.A. de 13 de xullo 
de 2007) polo que se regulan as ensinanzas da educación secundaria  obrigatoria  na 
Comunidade Autónoma de Galicia o alumnado que promocione sen ter superadas todas 
as  materias  seguirá  un  programa  de  reforzo  educativo  destinado  a  recuperar  as 
aprendizaxes non adquiridas e deberá superar a avaliación correspondente ao devandito 
programa. 
Sendo o inglés unha área de Contidos Progresivos, o que quere dicir  que superar o 
curso actual implica superar o anterior ou anteriores, este departamento determina que 
os contidos mínimos para recuperar cada curso sexan os mesmos que os establecidos 
para  cada  curso  da  E.S.O.  dentro  da  programación  da  área,  xa  que  por  algo  son 
mínimos, e o mesmo ocorre cos criterios establecidos para superar a área, manténdose 
os mesmos.
Para o adecuado proceso de recuperación este departamento determinará unha serie de 
actividades para cada nivel que  integrarán os contidos mínimos que han de dominar, 
por ser mínimos e básicos, @s alumn@s coa área pendente.

Os pasos a seguir polo departamento no desenvolvemento deste Plan serán:
1) En setembro tomarase nota d@s alumn@s que non superan a área na convocatoria 

extraordinaria.
2) O profesor que imparta clase nun nivel será o encargado da recuperación da área 

d@s alumn@s aos que imparta clase nese curso, é dicir,  o profesor que imparta 
clase en 2º  encargarase  dos alumnos con Inglés de 1º  suspenso; o profesor que 
imparta clase en 3º encargarase dos alumnos con Inglés suspenso en 2º e o profesor 
que imparta clase en 4º dos alumnos con Inglés suspenso en 3º. Ademais, o profesor 
que imparta clase en 2º de Bacharelato encargarase dos alumnos co inglés suspenso 
en 1º de Bacharelato.

3) O profesor reunirase cos alumnos ao seu cargo e expoñeralles o plan de actuación a 
seguir. Na primeira xuntanza presentarase o traballo ou actividades que terán que 
realizar e que lles serán entregadas cada 20 días aproximadamente. Establecerase un 
calendario  de  xuntanzas  puntuais  para  comentar  o  desenvolvemento  das 
actividades,  recompilar  tarefas  e  comentar  e  resolver  dúbidas.  Tales  xuntanzas 
desenvolveranse durante os recreos, xa que non se dispón doutro momento libre 
común  para  todos  e  aínda  a  asistencia  será  voluntaria,  exceptuando  as  que  se 
marquen como obrigatorias para entrega e recollida de material. Tomarase nota dos 
alumnos que asisten ás mesmas. Por suposto, @ alumno@ poderá recorrer ao seu 



profesor  de  área  ou  ao profesor  encargado da  súa  recuperación  para  solucionar 
calquera dúbida cando o necesite.

4) Os profesores poderán realizar dúas probas ao longo da 2ª e 3ª avaliacións para 
facer  un  seguimento  da  evolución  destes  alumn@s  as  cales,  en  caso  de  ser 
superadas, poderán eximilo da realización do exame final de pendentes en maio.

5) No mes de maio e en setembro realizaranse probas, tests finais para que o alumno 
supere a área.  Isto levarase a cabo no caso de que isto non fora así  nas probas 
parciais ou no caso de que o profesor o considere necesario. O profesor comunicará 
ao alumno cando e onde se realizarán ditas probas.

En Mondoñedo, 14 de outubro  de 2015

Asdo. Elisa López Sánchez

Xefa do Departamento de Inglés

